
TB - EB/Streymur 0-3 (0-0)
0-1: Leif Niclasen 71.
0-2: Leif Niclasen 82.
0-3: Leif Niclasen 85.
Dómari: Dagfinn Forná

TB: Ivan Stojkovic – Hanus Mortensen, Dmitrije Jankovic, Óli Johannesen, Gunleif Olsen – Dan Mortensen (Poul 
Ingason, 73.), Rógvi Joensen (Teitur Justinussen, 87.), Martin Tausen (Bárður Dimon, 81.), Gilli Sørensen – 
Bojan Timic, Igor Grkajac
Gult kort: Hanus Mortensen, Igor Grkajac, Óli Johannesen
EB/Streymur: René Tórgarð – Árni G. Olsen (Brian Olsen, 64.), Gert Hansen, Marni Djurhuus, Jónhard 
Frederiksberg – Pætur Dam Jacobsen (Arnar Dam, 68.), Niels Pauli Danielsen, Sorin Anghel (Pauli G. Hansen, 
8.) – Leif Niclasen, Arnbjørn Hansen, Hans Pauli Samuelsen 
Gult kort: eingin

B68 - Víkingur 1-1 (0-0)
1-0: Jónleif Højgaard 53.
1-1: Lasse Qvist 80.
Dómari: Ransin N. Djurhuus

B68: Hans Jørgensen – Dánjal Pauli Højgaard, Jóhan Dávur Højgaard, Ndende Adama Guéye (Óli H. Olsen, 60.), 
Einar T. Hansen – Jónleif Højgaard (Bjarki Johannesen, 71.), Justinus R. Hansen, André Olsen, Remi Langgaard 
– Kristian Anton Andreassen (Oddur Á. Højgaard, 82.), Christian Høgni Jacobsen
Gult kort: Christian Høgni Jacobsen, Jóhan Dávur Højgaard, Justinus R. Hansen, Einar T. Hansen
Víkingur: Geza Turi – Bárður Hansen, Atli Gregersen, Erling Jacobsen, Dánjal Pauli Lervig (Hjartvard Hansen, 
56.) – Sølvi Vatnhamar, Evrard Blé, Fritleif í Lambanum (Joseph Bassene, 46.), Hans Jørgen Djurhuus (Niclas 
Niclassen, 68.), Kaj Leo í Bartalsstovu - Lasse Qvist
Gult kort: Dánjal Pauli Lervig, Hans Jørgen Djurhuus, Niclas Niclassen

FC Suðuroy - NSÍ 0-2 (0-1)
0-1: Klæmint A. Olsen br 44.
0-2: Jann Martin Mortensen 83.
Dómari: Rói Jacobsen

FC Suðuroy: Stanislav Kuzman – Suni úr Hørg, Heini Vatnsdal, Sasa Kolman, Kári í Lágabø (Ingi Poulsen, 85.) – 
Palli Augustinussen, Poul N. Poulsen, Jón Krosslá Poulsen, Jón Áki Jacobsen (Dan Djurhuus, 83.), David Asare 
– John Tordar Poulsen (Brandur Suðuroy, 74.) 
Gult kort: Poul N. Poulsen, Suni úr Hørg, Pallli Augustinussen, Sasa Kolman, Heini Vatnsdal
Reytt kort: Poul N. Poulsen 76. (2 gul) 
NSÍ: Kristian Joensen – Monrad Holm Jacobsen (Andrias á Líknagøtu, 75.), Jens Joensen, Pál Mohr Joensen, 
Sjúrður Jacobsen – Andrass Frederiksberg, Árni Frederiksberg, Ari Ó. Ellingsgaard, Óli Arge (Jann Martin 
Mortensen, 60.)  – Klæmint A. Olsen, Magnus Olsen
Gult kort: Jens Joensen, Andrias á Líknagøtu

HB - KÍ 5-0 (3-0)
1-0: Fróði Benjaminsen br 14.
2-0: Jógvan Skeel Nolsøe 15.
3-0: Rógvi Holm 28.
4-0: Símun Samuelsen 51.
5-0: Kristian R. Mouritsen 78.
Dómari: Eiler Rasmussen

HB: Teitur Gestson – Jógvan Rói Davidsen, Rógvi Holm, Vagnur Mohr Mortensen, Alex Jose dos Santos – 
Chistian R. Mouritsen (Høgni Midjord, 79.), Fróði Benjaminsen, Hallur Hansson (Tróndur Jensen, 70.), Símun 
Samuelsen – Andrew av Fløtum, Jógvan Skeel Nolsøe (Eli Falkvard Nielsen, 74.)
Gult kort: Hallur Hansson, Fróði Benjaminsen, Rógvi Holm
Reytt kort: Fróði Benjaminsen 81. (2 gul)
KÍ: Andras Gango – Álvur Christiansen, Sørmund Kalsø, Jógvan Isaksen, Ísak Simonsen – Bárður Johnson 
Heinesen (Kristoffur Jakobsen, 57.), Heðin á Lakjuni (Ivan Joensen, 47.), Filip Djordjevic, Hjalgrím Elttør, Andy 
Olsen (Johan Jacobsen, 69.) – Páll Klettskarð
Gult kort: Filip Djordjevic, Sørmundur Kalsø

ÍF - B36 1-1 (0-1)
0-1: Bárður Olsen 43.
1-1: Clayton Soares 83.
Dómari: Petur Reinert

ÍF: Jákup Mikkelsen – Uni Reinert Petersen, Bartal Eliasen, Høgni Zachariassen, Jan Ó. Ellingsgaard – Frank 
Poulsen (Nenad Saric, 58.), Karl Løkin, Høgni Madsen, Thomas Asmussen (Alaksandar Jovevic, 90.) – Clayton 
Soares, Simon Skibsted (Dánjal á Lakjuni, 52.)
Gult kort: Bartal Eliasen, Høgni Madsen
Reytt kort: Bartal Eliasen 48. (2 gul)
B36: Meinhard Joensen – Høgni Eysturoy, Atli Danielsen, Súni Olsen, Símun Joensen – Bárður Olsen, Klæmint 
Matras, Róaldur Jacobsen, Heini í Skorini (Símun Hansen, 85.) – Jákup á Borg (Rasmus Dam Sørensen, 68.), 
Lukasz Cieslewicz
Gult kort: Símun Joensen

nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 EB/Streymur	 10	 6	 3	 1	 18	 9	 +9	 21 
2	 Víkingur	 10	 6	 2	 2	 16	 8	 +8	 20
3	 HB	 10	 5	 3	 2	 23	 15	 +8	 18 
4	 ÍF	 10	 5	 2	 3	 20	 9	 +11	 17
5	 KÍ	 10	 4	 3	 3	 13	 14	 -1	 15 
6	 B36	 10	 4	 2	 4	 16	 12	 +4	 14
7	 TB	 10	 3	 3	 4	 11	 16	 -5	 12 
8	 NSÍ	 10	 3	 1	 6	 14	 16	 -2	 10
9	 B68	 10	 3	 1	 6	 9	 19	 -10	 10 
10	 FC Suðuroy	 10	 0	 2	 8	 2	 24	 -22	 2

Effodeildin

Effo-deildin 10. umfar

Pætur Albinus

Meistararnir úr B36 hava borðreitt 
fyri alt ov svingandi avrikum til at 
kunna gera seg galdandi í oddanum 
aftur í ár, og í Fuglafirði 2. hvítu­
sunnudag løgdu teir seg eftir at 
finna fram góða gamla spælið.

ÍF hevði hinvegin av álvara fingið 
gongd á málskjótingina og skotið 
ikki færri enn 10 mál í teimum báð­
um sigrunum, teir høvdu vunnið 
sær undan heimadystinum ímóti 
B36.

B36 á odda
Tað er líkt til, at B36 undir ongum 
umstøðum vil sleppa liðskipara­
num, Klæminti Matras, á mið­
vøllinum. Miðverjin, Jonas Flindt 
Rasmussen, var ikki við í dystinum 
vegna skaða, og í hansara stað varð 
Súni Olsen settur undir liðina á Atla 
Danielsen.

Kanska tað var ein serlig ætlan 
við hesum, tí Súni hevði nógv bóltin 
og við avbera góðu sendingunum 

hjá honum fingu teir bóltarnar 
skjótt fram til Lukasz Cieslewicz og 
Jákup á Borg, sum nú loksins aftur 
eru par í framrættaða spælinum. 
Hetta setti ÍF undir trýst í fyrra 
hálvleiki, men til tann avgerandi 
málmøguleikan kom B36 ikki. Tað 
kom ÍF hinvegin, og hildu teir eisini, 
at bólturin var innanfyri málstrik­
una eftir trunkaspæl, men hetta 
metti hjálpardómarin ikki.

Hinvegin legði B36 seg á odda 
stutt eftir. Lukasz Cieslewicz fekk 
bóltin á miðjum vølli og setti fulla 
ferð á mótvegis málinum. Hann 
bleiv feldur, men náddi at spæla 
bóltin til ein leysan Bárð Olsen, 
sum við frálíkt dømdum fyrimuni 
frá Peturi Reinert, takkaði fyri og 
sendi bóltin við handaru stong í 
málið til 1-0.

1-0 til B36 var eisini hálvleiks­
støðan.

Javnaðu í undirtali
Tað vóru bara leiktir tríggir minuttir 
av seinna hálvleiki, tá ið brekkan 

hjá ÍF sá út til at gerast brattari. 
Tá fekk liðskiparin, Bartal Eliasen, 
nevniliga sítt seinna gula kort 
eftir eina takkling á Jákup á Borg, 
og mátti ÍF tískil spæla restina av 
dystinum við 10 monnum.

Heldur enn at gagnnýta møgu­
leikan í yvirtali, so legði B36 seg fyri 
tað mesta í verjustøðu. Hetta komst 
serliga av at teir mistu takið á mið­
vøllin, og nakrir raskir fuglfirðingar 
megnaðu at leggja trýst á B36. 

Einu ferðina rakti Uni R. Petersen 
á stongina, og var hetta bara eitt 
ávaringarskot til tað, sum hendi sjey 
minuttir fyri leiklok. Høgni Madsen 
langaði til ein leysan bólt uttanfyri 
feltið, og tá ið Meinhardt Joensen í 
B36-málinum ikki megnaði at halda 
bóltinum, var Clayton Nascimento 
á blettinum og við sínum sjeynda 
máli í ár javnaði hann til 1-1, sum 
eisini gjørdist endaliga úrslitið.

albinus@sosialurin.fo

Gongur 
illa hjá B36
Fótbóltur Meistararnir vóru um reppið at fáa øll trý stigini 
við sær úr Fuglafirði, men hóast teir leiktu í yvirtali stóran part 
av dystinum, so máttu teir taka til takkar við 1-1-javnleiki

Eins og í Gundadali fyrr í ár, kláraðu meistararnir ikki at halda leiðsluni móti fuglfirðingum
Savnsmynd: Álvur Haraldsen


